საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს
მინისტრის მოადგილის თამარ გაბუნიას
მოხსენებითი ბარათი
ქალბატონო ეკატერინე,
როგორც მოგეხსენებათ, საქართველოს მთავრობის 2018 წლის 31 დეკემბრის №693 დადგენილების N21 დანართით გათვალისწინებული - ქრონიკული დაავადებების სამკურნალო მედიკამენტებით უზრუნველყოფის პროგრამის ფარგლებში განხორციელებული ცვლილების შესაბამისად, გარკვეული კატეგორიის მოსარგებლეებისათვის (საპენსიო ასაკის მოსახლეობა (ქალი - 60 წლიდან, მამაკაცი - 65 წლიდან), შეზღუდული შესაძლებლობის სტატუსის მქონე ბავშვი, აგრეთვე მკვეთრად ან მნიშვნელოვნად გამოხატული შეზღუდული შესაძლებლობის სტატუსის მქონე პირი) მოიხსნა არსებული თანაგადახდა და ისინი მედიკამენტის მიღებას შეძლებენ სოციალურად დაუცველთა მსგავსად არაუმეტეს 1 ლარად, ხოლო პარკინსონითა და ეპილეფსიით დაავადებული პირებისათვის შემცირდა თანაგადახდის წილი და განისაზღვრა - მედიკამენტების საბაზრო ღირებულების 25%-ით.
როგორც თქვენთვის ცნობილია, პროგრამის მე-4 მუხლის მე-2 პუნქტის შესაბამისად, ,,.. მედიკამენტების საცალო ფასი და ფასის განსაზღვრის მეთოდოლოგია, თანაგადახდის ოდენობა და გაანგარიშების მეთოდოლოგია, მედიკამენტის დასახელება და სხვა (მ.შ., საგამონაკლისო) პირობები განისაზღვრება მინისტრის ბრძანებით.”
შესაბამისად, ზემოაღნიშნული ცვლილების იმპლემენტაციისათვის წარმოგიდგენთ ,,ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის განხორციელების მიზნით გასატარებელ ღონისძიებათა შესახებ’’ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტს. 
პროექტის შესაბამისად, ძალაში რჩება მედიკამენტის საბაზრო ღირებულების განსაზღვრის ,,ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის განხორციელების მიზნით გასატარებელ ღონისძიებათა შესახებ’’ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 22 აგვისტოს N01-73/ო ბრძანებით განსაზღვრული წესი. ამასთან, დაზუსტებულია, რომ ისეთ შემთხვევაში, როცა ვერ ხერხდება საცალო ფასის მოძიება, საბაზრო ღირებულებად განისაზღვროს პროგრამის ფარგლებში შესყიდული მედიკამენტის სატენდერო ღირებულება.
აღნიშნული წესის შესაბამისად, სსიპ სოციალური მომსახურების სააგენტოს მიერ, დამუშავდა ფასთა გამოკითხვაში ფარმაცევტული კომპანიების მიერ მოწოდებული მედიკამენტების ფასები და წარმოდგენილია პროგრამის ბენეფიციარებზე, კერძოდ, ეპილეფსიითა და პარკინოსნით დაავადებული პირებზე ფარმაცევტული პროდუქტის გასხვისების სარეკომენდაციო ღირებულება.
[bookmark: _GoBack]წარმოდგენილი დოკუმენტის მიღებით ძალადაკარგულად ცხადდება პროგრამის ფარგლებში ამ ეტაპზე მოქმედი ,,ქრონიკული დაავადებების სამკურნალო მედიკამენტებით უზრუნველყოფის სახელმწიფო პროგრამის განხორციელების მიზნით გასატარებელ ღონისძიებათა შესახებ’’ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2018 წლის 22 აგვისტოს N01-73/ო ბრძანება.
გთხოვთ, თქვენს გადაწყვეტილებას. 
თქვენი თანხმობის შემთხვევაში, გთხოვთ, დაავალოთ იურიდიულ დეპარტამენტს პროექტის დამტკიცების უზრუნველყოფა.

